                       Татарстан Республикасы  Әгерҗе муниципаль районы
                                            ШАРШАДЫ  АВЫЛ  ҖИРЛЕГЕ   БАШЛЫГЫНЫҢ
                 2016 нче  елга авыл җирлегенең эшчәнлеге буенча отчеты.
Хәерле көн, хөрмәтле авылдашлар,җыелышта катнашучылар!

Җыелышны башларга дигән тәкъдим бар, кемдә нинди фикерләр?

Бертавыштан башларга.
Хөрмәтле:  Валерий Владимирович! президиум, авылдашлар, җыелышта катнашучы кунаклар! Рөхсәт итегез Шаршады авыл җирлегенең 2016 нче елда эшчәнлеге буенча отчет җыелышын ачык дип белдерергә.
Бүгенге җыелышта катнашалар:  
Татарстан Республикасы Әгерҗе муниципаль районы башлыгы -  Валерий Владимирович Макаров.
Әгерҗе авыл хуҗалыгы һәм азык-төлек идарәсе начальнигы  Гатауллин Дилюс Гэскэр улы

Әгерҗе муниципаль районы администрация аппараты җитәкчесе – Закирова Резидэ Эмир кызы
Район эчке эшләр бүлеге начальнигы урынбасары – Вагапов Радик Ильгиз улы
Район финанс-бюджет палатасы рәисе - Бадахшин Альфред Нэвит улы
Әгерҗе муниципаль райны мәгариф бүлеге җитәкчесе – Сафиуллина Вәсилә Гарафетдин кызы

Көчек гомуми белем бирү мәктәбе директоры – Багаутдинов Рәис Харис улы

Пенсия фонды идарәсе начальнигы – Бакасова Зөлфия Шамиль кызы

Халыкны социаль яклау идарәсе начальнигы – Зарипова Альмира Тахир кызы

Заместитель главного врача по поликлинике центральной районной больницы – Овчинников Эдуард Вильевич
Техник по инвентаризации Агрызского участка Бюро технической инвентаризации - Ишмуратова Диана Вячеславовна

Веб редактор сайта газеты «Агрызские Вести» - Михайлова Любовь Эдуардовна

Әгерҗе элемтә бүлеге начальнигы -  Садиков Азгат Дамир улы
Әгерҗе электр челтәре бүлеге начальнигы – Гильманов Айрат Рифкатҗ улы
«Жилэнергосервис-Агрыз» оешмасы баш инженеры - Ямалиев Ильфат Ильяс улы
 Мастер Горгаза – Могилев Михаил Николаевич

Әгерҗе районы мәдәният бүлеге начальнигы -  Гатауллин Марс Мубарак улы
«Әгерҗе лесничествосы»  директоры – Имангулов Равиль Усман улы

Әгерҗе районы эчке эшләр бүлеге участковое – Ахметшин Айдар Әнвәр улы.

Шулай ук җыелышта авыл жирлеге Советы депутатлары, оешма җитәкчеләре катнаша.

Оештыру өлеше:
       Җыелышны протоколлаштыру өчен, секретарь сайлау кирәк булачак, каршылар булмаса, мин Мауликаева Айсинә Зөлфәт  кызын тәкъдим итәм.
Каршылар юкмы?
        Бер тавыштан Мауликаева Айсинә Зөлфәт кызы секретарь итеп сайлана.
Җыелышка  көн тәртибе буенча түбәндәге сораулар  куела: 

1. Авыл җирлеге башлыгының 2016 нче елга авыл җирлеге эшчәнлеге буенча отчетын тыңлау.
2. Авыл жирлегенен полиция участковое Ахметшин Айдар Энвэр улынын чыгышы.
Көн  тәртибенә өстәмәләр бармы? 
                                 Хөрмәтле авылдашлар һәм килгән кунаклар!
      Әйтергә кирәк, бары берничә көн элек шушы клуб бинасында 2016 нчы елны озатып, 2017 нче елны каршы алган идек. Вакыт тиз уза, инде январь аеның 20 көне узып бара. 2016 нчы ел да шулай  сизелми бик тиз узып  китте. Шулай булуга карамастан, Шаршады авыл җирлеге территориясендә узган елда куп кенә эшләр башкарырга өлгердек. Болар турында алга таба әйтеп үтәрбез.
    Турыдан-туры авыл җирлегенең 2016 нчы ел эшчәнлеге белән таныштыруның башында,  авыл җирлеге тормышына кагылышлы берникадәр цифрларга тукталып  китәсе килә. Хуҗалыклар санына килгәндә, 2015 нче елда авыл җирлеге буенча 186 хужалык булган булса, 2016 нчы елда хуҗалыклар саны үзгәрешсез калган. Халык саны шулай ук үзгәрмәгән, 408 кеше. Болар арасында эшкә яраклылар 192 кеше, шулардан 170 кеше эш белән тәэмин ителгән һәм 22 кеше эшсез . Пенсионерлар 118 кеше, барлык халыкның 29 % ын тәшкил итә. 2016 нче елның беренче январена уртача пенсия күләме 11108 сум 32 тиен .  Ә барлыгы 2016 нчы елда пенсионерларга 13 млн. 197 мең сум пенсия оләшенгән. Авыл җирлеге буенча 80 яшьтән узган 17 пенсионерны караучыга аена 1200 сумнан компенсация түләнеп барылган. Момкинлеклэре чиклэнгэн 3 кешегэ хезмэт курсэткэн очен 5500 сум акча түләнеп барылган. Яшь семьяларга өстәмә социаль ярдәм күрсәтү программасы аркылы 4 семья бала капиталына сертификат алган, шуларның берсе бу сертификат белән файдаланган .   
     Авыл җирлеге буенча балалар барлыгы 98, 2015 нче ел белән чагыштырганда, 2016 нчы елда балалар саны 4-кә арткан. 

     Җирлектә 38 инвалид,  исәпләнә. 

     2015 нче елда 6 кеше үлгән булса, 16 нчы елда 8 кеше үлгән.  15 нче елда 3 бала туган булса, 2016 нче елда 8 бала дөньяга килгән.  2016 нчы елда туучылар саны белән үлүчеләр саны тигез, шул сәбәпле халык саны үзгәрешсез калган.

       Хуҗалыклардагы терлекләргә килсәк, авыл җирлеге буенча эре мөгезле терлекләр саны барлыгы 74, Шаршады авылында 53 һәм Сәхрәдә 21 баш. Узган ел белән чагыштырганда, эре мөгезле терлекләр саны 18 башка күбрәк. 2015 нче елда авыл җирлеге буенча 1 ат малы да булмаган булса,  2016 нчы елда шәхси хуҗалыкларда 2 ат барлыкка килгән.

     Шул ук вакытта  сарык, кәҗә башы 15 нче елда  75 булган булса, 2016 елда 112 гә җиткән. Болардан 73 се сарык һәм 39 кәҗә. 

   Бал кортларының  семьялары саны 267 баштан 276 башка кадәр арткан. Шәхси хужалыклар буенча  йорт кошлары саны 455 баштан 533 кә җиткән. 

    Авыл җирлеге территориясендә шәхси хуҗалыкларда 7 данә көпчәкле  тракторлар, 2 ашлык сугу комбайны, 4 йөк  һәм 50 җиңел машина исәпләнә. 

Авыл җирлеге территориясендә  урнашкан оешмалар
турында берничә сүз:
Авыл җирлегендә яшәүче балалар инде икенче  уку елын  яңа «башлангыч мәктәп-балалар бакчасы» бинасында башлады.  Бина бөтен уңайлыклары булган, СанПИ таләпләренэ туры китереп эшләнгән. Бина эче иркен, якты, җылы. Укучы балаларга икенче дәрестән соң җылы аш ашатыла. Бүгенге көндә мәктәптә 15 балага 2 укытучы белем бирә. Укытучылар  югары белемле, 1 нче категорияле. Беренче ярты еллыкны 7 бала яхшы билгеләренә генә тәмамлаган. Балалар бакчасы өлешендә 22 бала тәрбияләнә, аларга 4 кеше хезмәт күрсәтә. Көнгә 3 тапкыр җылы ашау бирелә, сәгать 10 да җинелчә аш ашатыла. Уңайлы уен бүлмәләре, бүлмә тулы уенчыклар, иркен, җылы йокы бүлмәләре барысы да балалар өчен эшләнгән. Мәктәп-балалар бакчасында бәйрәмнәр һәм төрледән-төрле чаралар уздырыла. Балалар төрле конкурсларга, ярышларда катнашып мәктәп данын яклыйлар. Киләсе 2017-2018 нче уку елына беренче сыйныфка 8 бала укырга керәчәк дип көтелә, безнең авыл җирлеге өчен бу зур сан. Шулай булгач, башлангыч мәктәп-балалар бакчасының киләчәге бар дигән сүз. 
Фельдшер-акушерлык пункты . Фельдшер-акушерлык пункты жирлектәге 408 кешегә медицина ярдәме күрсәтә. Ел буена  ФАП тарафыннан 2081  кешегә күзәтү уздырылган, һәм беренче ярдәм күрсәтелгән, шуның 408-е өйләргә йөреп. Диспансер учетта торучы 38 өлкәннәр һәм 12 бала. 2016 нчы елда авылга күчмә флюрография килеп эшләгән. Бу эш территориядәге авырдан һәрәкәтләнүче авылдашлар өчен эшләнде, мондыйлар 50 кеше билгеләнеп, 50-се дә флюрография узган.

      Соңгы елларда халыкка диспансеризация уздыру эше ныклы контрольгә куелды. 2016 нче елда бу эш буенча безнең җирлектән 48 кешенең диспансеризация узу планы  билгеләнгән булса 52 кешегә диспансеризация уздырылган. Болардан тыш опекунствага алынган 28 бала ел барышында 1 тапкыр диспансеризация узган. Узган елгы диспансеризация эше бик оешкан төстә узды. Үзәк больницадан гинеколог, УЗИ табиблары, педиатор, терапевт кебек табибларнын авылга килеп, халыкка карау уздыруы да халык өчен бик уңайлы булды. Уңайдан файдаланып бу эшне оештыручыларга һәм башкаручыларга авыл халкы исеменнэн рәхмәт белдерәсе килә.1 нче февральдән бу эш 2017 нче  ел өчен дәвам итәчәк 
һәм шулай ук нәтиҗәле булыр, тиз арада башкарылып чыгар дип ышанып калабыз. Моннан тыш ФАП мәктәп һәм балалар бакчасындагы 37 балага уз вакытында профилактик караулар уздырып торган, инвалидларга медосмотр уздырылган, дарулар белэн тәэмин ителгән. Профилактик прививкалар үз вакытында ясалып барылган.

Шаршады авыл клубы . 
      Авыл клубы халыкның ялын матур итеп оештыру, балаларны һәм яшьләрне клуб тормышына ныграк тарту, алар өчен кызыклы чаралар оештыру кебек максатлар белән үзенең эшен алып бара.

     Клубта  2016 нчы ел планына кергән барлык мәдәни чаралар уздырылып барылган. Ел дәвамында 23 февраль- Ватанны саклаучылар көненә багышланган КВН , 8-Март халыкара хатын-кызлар көненә музыкаль кичә, 1 нче апрель- көлке көнендә матур концерт программасы,  9- май җиңү көненә митинг һәм концерт, татар халкының мили бәйрәме- Сабантуй уздырылган. Өлкәннәр, әниләр һәм инвалидлар көненә чәй  өстәлләре әзерләнгән. Клубта шулай ук балалар һәм яшьләр өчен төрле чаралар уздырылган. «За жизнь без табака», «Будущее без риска - мы выбераем спорт», 
һәм башка тәрбияви очрашулар уздырылган. «Культура против коррупции» дип исемләнгән конкурста катнашканнар. Районыбызда үткәрелгән төрле конкурсларда катнашып, күрсәткән  чыгышлары өчен, ел барышында 7 грамота белән бүләкләнгән. Һәм инде безнең авыл клубы район буенча мәдәният учакларының 2016 нчы ел эшчәнлеге нәтиҗәләре буенча район күләмендә 3 урынны яулады. Шушы уңышлары өчен 30 мең сумлык сертификат белән бүләкләнде.
Авылда почта элемтә бүлеге эшли . Алар тарафыннан халыкка күп төрле хезмәт күрсәтелә: 2016 нчы елда 1660 данә төрле товарлар, конверт-маркалар сатылган. 251  акча переводлары алынган һәм озатылган. 17 данә посылка, бандероль җибәрелгән. Халыктан тотылган газ ,электр энергиясе һәм йорт телефоннары  өчен 3984 кешедән акча алынган. Болардан тыш кәрәзле телефоннарга акча салу 723, балалар бакчасы өчен түләүләр 24, юл кагыйдәләрен бозуга түләнә торган штрафлар 20 кешедән кабул ителгән. 1248 кешегә пенсия, 972 кешегә субсидия һәм пособияләр таратылган.
Авыл китапханәсе . 
       2016  нче  елда Шаршады авылы  китапханәсенә  124 китап  кайтартылган, шуларның  36-ы  балалар  өчен. Ел  барышында авылыбыз   китапханәсенә 251  кеше язылган, 80-е  мәктәпкәчә  һәм  мәктәп  яшендәге  балалар. Китапханәбез  3011 кешене кабул  иткән, укучыларга  5000 китап  куллануга  тапшырылган. Китапханәбез  мәктәп  укучылары, балалар  бакчасына  йөрүче  балалар  белән  һәрвакыт  элемтәдә  торган. 
        Китапханәдә  түбәндәге чаралар уздырылган:

    Яңа  кайткан  китаплардан  күргәзмәләр  ясалган; “8 март халыкара  хатын-кызлар көненә  багышланган  фотоконкурс  оештырылган, 15 нче  февраль  көнне  М.Җәлилнең  туган  көне  билгеләп үтелгэн, бөек  шагыйребез  Г.Тукайның  130  яшьлек  юбилеена  багышланган  шигырь конкурсы  оештырылган. Укучылар арасында  иң  әйбәт  шигырь  сөйләүчеләргә урыннар  билгеләнгэн. Аларга  грамоталар, истәлекле бүләкләр тапшырылган. ”Бөек Җиңүгә 71 ел” , “2016 нчы  ел  кино елы”,”Жизнь без наркотиков», «Компьютер шаг за шагом», «Сәламәтлек яшәү  чыганагы” темаларына  күргәзмәләр ясалган. Клуб белән берлектә 1 нче октябрь өлкәннәр  көненә  багышланган  “Картая мени  соң йөрәк” дип исемләнгән  бәйрәм  кичәсе  уздырылган. Өлкәннәргә матур теләкләр телэп, бәйрәм чәй өстәле артында дәвам иткән. Әниләр көненә    багышланган   “Яраткан  әниләребез  китап белән  бергә  ял  итә”  дип исемләнгән  фотоконкурс уздырылган. Конкурста катнашкан  әниләргә  кечкенә генә бүләкләр тапшырылган.

      Клуб белән берлектә  мөмкинлекләре  чикләнгән  авылдашлар  хөрмәтенә  бәйрәм оештырылган. Алар  өчен  бәйрәм  концерты  куелган, бик матур  теләкләр  теләнеп, бәйрәм  чәй өстәле артында  дәвам иткән.

Шулай ук  клуб белән берлектә  Яңа  елга  багышланган  “Бал-маскарад “ кичәсе  оештырылган.
2016 нчы елга авыл җирлеге бюджеты үтәлеше буенча:
Бюджет буенча керем ягына килгәндә түбәндәгеләрне әйтергә мөмкин: 2016 нчы елга барлык керем   2 мил. 332 мең 968  сум  булган . Шуның эчендә салымнар буенча 203 мең план булып, 187 мең 900сум җыеп алынып, 93% үтәлеш тәшкил иткән. Җир салымы 93 мең планга карата 101 мең 200 сумга үтәлгән , 109%; подоходный налог 104 мең планга карата, 79 мең 300 сумга үтәлгән һәм үтәлеш 76 %. Милек салымы 6 мең планга карата 7 мең 400 сумга үтәлгән, 123% . Салымнар турында сойли башлагач шуны эйтергэ кирэк, безнен жирлек буенча халыктан жир, милек хэм транспорт салымнарынын жыелуынын бик тубэн, авыл жирлеклэре арасында арттан каранда оченче урында. Бу салымнарнын мэжбури рэвештэ тулэнергэ тиешлеген анлап, аларны уз вакытында тулэп куюыгызны сорыйм. Чонки тулэу вакыты узганнан сон тулэнэснсалым суммасына пеня остэлеп бара, шуны онытырга кирэкми.  
   Дәүләт тарафыннан датация -1 миллион  926 мең 100 сум бирелгән. 
Бюджеттан тыш керемнәр: 
      Түләүле чаралар өчен  5000 сум планга карата, 4200 сум акча җыеп алынган. Халыктан узара салым, һәр кеше башына 250 сум исәбеннән, 240 кешегә 60 мең сум акча җыелган.   Кулланылган су өчен  82 мең сум акча җыеп тапшырылган. Болардан тыш госпошлина 5 мең җыелырга тиеш булган булса, бары 1 мең 300 сум гына җыелган. 
 Авыл җирлегенең гомуми чыгымнары ягына килгәндә, чыгымнар барысы 2 мил 331 мең 164 сум. Чыгымнар буенча аерым алганда: хезмәт хакына 963 мең 929 сум, военкомат эшләре өчен 70 мең 400 сум, загска 1000сум, оешмалардагы тотылган электроэнергия өчен 13 мең 146 сум, элемтә өчен 11 мең 283 сум, урам утларын яндыру өчен 79 мең 668  сум, биналарны җылыту өчен 141 мең 189 сум. Су өчен тотылган чыгымнарга килсәк, ул 81мең 347 сум тәшкил иткән. Болардан тыш договор нигезендә эшләнгән эшләр өчен 176 мең 290 сум, ягулык материаллары һәм машина  техник карау уздыру өчен 70 мең 496 сум акча тотылган. 24  мең 941 сум налоглар түләнгән. Төрле чараларга: су анализлары эшләтү,  стентлар ясату, сайлау бланклары, техпланнар эшләтү, авыл клубы һәм авыл җирлеге биналарына урнаштырылган сигнализацияләрне төзеклектә тоту өчен  һәм башкаларга барлыгы 106 мең 841 сум акча киткән. 
     Эшләнгән эшләргә килгәндә, 2016 нчы елда республикада, районыбызда, авыл җирлекләрендә шул ук вакытта безнең авылыбызда да күп үзгәрешләр булып узды, күп кенә  эшләр  эшләнде. Тормыш елдан-ел алга бара, авыл халыкының яшәеше, көнкүреше, тормыш шартлары, көннән-көн үзгәрә, авылларыбыз матурлана. Моны безнең жирлектә соңгы елларда, шул ук вакытта 2016 нчы елда булган үзгәрешләр дәлилли.  Җирлегебездәге халык матур, заманча яшәргә омтыла. Күп кенә хуҗалыклар йорт-җирләрен яңарта, төзекләндерә, яңа корылмалар кора,  хуҗалыкларына төрле яңалыклар кертә. Авылдашларыбызның шулай матур, бай тормышта яшәүләренә омтылышы безне сөендерә. Хуҗасыз йортларга хуҗалар табылу,бу хуҗалыкларны яңарту-төзекләндерү яки буш җир участогы алып яңа йортлар салу бик матур күренеш. Территориядә шушындый матур үзгәрешләр булып торганда әле авылларыбыз яши дигән суз. Авылларыбыз яши дигәндә, тагын шуны әйтергә кирәк, җирлегебездә 2016 нчы елда балалар туу саны да гаҗәпләнерлек булды, 8 бала җирлектә яшәүче  халык санын тулыландырды , болар: Тазиев Муса, Гиззатуллин Әмир, Имангулов Рәмзил, Кәримуллина Диләрә, Галиуллин Реналь, Латыпова Мәръям, Залетова Ксения, Жуков Тимурлар. Тагын шунысы да сөенечле,  1 нче сентябрь көнне тәүге тапкыр мәктәп бусагаларын 5 бала атлап керде, алар: Жукова Виктория, Алетдинова Аделина, Гиззатуллин Динар, Раимова Самира, Раимов Артурлар. Безнең авыл җирлеге өчен бу бик зур сан дип әйтер идем.  
       Узган  елда жирлегебездэ эшләнгән эшләрне  алып сөйли башласак, түбәндәгеләрне әйтеп китәргә була. Нигездә бит инде эшләр яз башыннан башлана. Хуҗалыкларны чистарту, оешма тирәләрен тәртипкә китерү, урам чүпләрен чабу һәм башкалар. Болар барысы да район күләмендә билгеләнгән «чисталык икеайлыгы» кысасында башкарылды. Санап кителгән эшләр безнең авыл җирлегендә дә эшләнде. Оешмалар үз территорияләрен чистартты, һәр хуҗалык йорт каршыларындагы чүп үләннәрен чапты, чүпләрдән арындырды, артык әйберләрне юк итте. Шуның нәтиҗәсе,  урамнарыбыз чиста тәртиптә дип әйтә алабыз. Төзелеш барган хуҗалыклардан башка, йорт каршыларында кирәк-кирәкмәс әйберләр аунап ятмый. Барлык хуҗалыкларның да диярлек йорт каршылары чүптән арындырылган. Авылларыбызда тәртип, чисталык  булу үзебез өчен. Шуңа күрә барыгызны да  алга таба да авылларыбызны тәртиптә тотып, чисталыкта яшәргә, матур яшәргә чакырам !

       Барыбыз да белгәнебезчә, хуҗалыклардан чыккан чүпләр барысы да билгеләп куелган чүплек урынына түгелә. Бу чүплеккә җыелган чүпләрне эттереп, бер урынга жыеп тору таләп ителә, билгеле. Шул максаттан, язгы чорда бу эш тә башкарылды, ООО «Брус» оешмасы ярдәме белән чүплек урыны чистартып эттереп куеды. Унайдан файдаланып, җитәкчесе Магадиев Минсәит Минрахман улына зур рәхмәт белдерәсе килә. 

       Ел барышында Шаршады һәм Сәхрә авылы ир-егетләре ярдәме белән өмәләр оештырылды һәм бик күп эшләр эшләнде: зияратларыбызда чүп үләннәре чабылды, каберлекләр чистартылды. Шаршады авылының артизиян скважинасындагы су насосы янага алыштырылды, су башнясын кисеп люк урнаштырылды һәм башня эче чистартылды. Эгерже шэхэренен «Водоканал» оешмасы коче белэн Шаршады авылынын урам су системасында яраксызга чыккан су вентильлэре алыштырылды. Бу эш, кирэк вакытта, аскы урамнарга китэ торган суны кысып, югары урамнарда су килуне арттыру максатыннан эшлэнде. Шушы эш белэн рэттэн, бер ук вакытта, эш алып барылган колодецка пожарный гидрант та урнаштырдылар. Безнен авыл очен шушындый ярдэм курсэткэннэре очен житэкчелэре Шаймухаметов Илдус Эрнес улына, эшне башкаручы эшчелэренэ рэхмэт эйтэсе килэ.

     Сәхрә зияратында кораллар кую өчен җиткерелгән корылманың идәннәре җәелде. Идән өчен материалларны, үз исәбеннән, Шафиева Кәүсәрия бирде. Ике зияратка да, мәчет акчасына сатып алынып, ләхет такталары әзерләп куелды. Җәйге айларда күмәк көч белән Шаршады авылында урнашкан мәчет бинасының монбәр өлешен төзекләндерү буенча да өмә оештырылды. Стена салу өчен материаллар мәчет акчасына сатып алынды. Идән, түшәм, түбә өчен агач материаллары белән Ильясов Зайнулла булышты. Шуны әйтәсе килә , бу өмәләргә ир-егетләребез теләп һәм актив катнаштылар, «юк» дип әйткән кеше булмады. Шулай күмәк җыелып эшләү бик матур нәтиҗәләр бирде. Өмәдә катнашкан егетләргә, агач материаллар белән ярдәм иткән Ильясов Зайнулла Гимади улына  Һәм Шафиева Кәүсәрия Әнвәр кызына барыбыз исеменнән дә рәхмәт белдерик.
        Җәй башында Сәхрә авылында, программа буенча, урам утлары яңартылды. Аерым яңа линия сузылды һәм урам баганаларына 7 яңа лампа урнаштырылды.  Сәхрәдә электр линиясе баганаларын алыштыру эшләре алып барыла, ул 50 % ка башкарылды дип әйтергә була, иске черек агач баганалар бетон баганалар белән алыштырыла. Бу эш 16 нчы елда төгәлләнеп җитмәде һәм ул бу елның җәй айларында төгәлләнәчәк дип әйтә алабыз.
      Ә инде 2017 елда шушы «урам утлары» программасы буенча  Шаршады авылында да лампалар алыштыру планга кертелде, алар да алыштырылыр дип көтеп калабыз.

      Шулай ук безнең авыл җирлегендә 2017 нче елда  ике зур эш башкарырга  планлаштырыла, шуларның берсе, «Авыл җирлекләре  биналарын   төзекләндерү» программасы буенча безнең авыл җирлеге бинасы да планга кертелде. 1 миллион 800 сумга җәй айларында бинада төзекләндерү эшләре башкарылачак. Икенчесе, авылыбызда урнашкан буага 5 миллион 600 мең сумга капиталь ремонт эшләре эшләнәчәк дип көтелә.
     Үзара салым җирле әхәмияттәге бурычларны хәл итүнең һәм муниципаль бюджетларны тутыландыруның мөхим инструментына әйләнеп бара. 2013- 2016 елларда узара салым сыйфатында татарстанлылардан 325,2 миллион сум акча җыелган. Республика элеге суммага тагын 816,5 миллион сум өстәгән. Бу акчалар авыллардагы кичектергесез проблемаларны хәл итүгә тотылган.  Соңгы ике елда безнең авыл җирлегендә дә үзара салым акчалары белән максатчан файдалану җайга салынып бара.
     Үзара салым акчасына безнең авыл җирлеге территориясендә эшләнгән эшләрне күрсәткән   плакат белән танышкансыздыр. 

    2015 нче елда узара салым акчалары түбәндәгеләрне эшләү өчен тотылган иде:

 76925 сумга пожарный пирс төзүгә, 

33850 сумлык су насосы, 
11800 сумлык бинзогенератор алуга, 

118000 сумга колонкаларга беседкалар ясатуга, 

9425 сумга пожардан саклану кораллары алу өчен тотылган иде.

        Ә инде 2016 елга 240 кешедән 250 сумнан 60 мең сум узара салым акчасы җыелды. Шушы сумманы дүртләтә арттырып республика бдюжетыннан 240 мең сум акча бирелеп, барлыгы 300 мең сум узара салым акчасы тупланды. Бу сумма ниләр эшләүгә тотылды соң:

1. Зайнутдинов урамында урам юлларын төзәтү өчен 160 мең сум,

2. памятникларны төзекләндерү өчен 30 мең сум, 

3. урам утларына лампочкалар, төрле кирәк-яраклар алу өчен 10 мең сум,

4. зияратларга чүп салу өчен контейнерлар, оешма каршыларына чүп савытлары ясату өчен 25 мең сум,

5. кечкенә балаларга уен мәйданчыгы ясауга 75 мең сум.

     Эшләнгән эшләр,алынган материаллар өчен акчалар ел азагына таба гына күчерелү нәтиҗәсендә памятникларны төзекләндерүгә материаллар соң алып кайтылды. Шул сәбәпле, эшен эшләп җитешү мөмкинлеге булмады, анысы бу елның язына калды. Урам утларына лампалар, дроселльлэр алынды. Ел дәвамында кирәк вакытларда кирәк урыннарда тотылды. Тотылып бетмәгән материаллар быел кулланып бетереләчәк. Чүпләр өчен контейнерлар зияратларга һәм чүп савытлары оешмалар каршыларына алып кайтып урнаштырылды. Әйтеп кителгәнчә, 75 мең сумга балалар мәйданчыгы төзелде. 160 мең сумга «Зайнутдинов» урамындагы урам юлының бер өлеше төзекләндерелде. Шулай ук «Урманчылар» урамының бер өлешен төзекләндерергә дә мөмкинлекләр табылды.
     Шушы эшне дәвам итеп, 2016 нче елның 20 нче ноябрендә 2017 нче елда җыелачак узара салымны җыю һәм куллану буенча референдум уздырылды. Бу референдумда авылдашлар актив катнаштылар һәм һәр кешедән 250 сум күләмендә үзара салым җыярга ризалыкларын белдерделәр. 2017 нче елга 1 нче группа инвалидлар, укучы студентлар, армия сафларыннада хезмәт итүчеләрдән кала, балигъ булган һәр кеше башына 250 сумнан узара салым акчасы җыела башлады. Озакка сузмыйча бу салымны түләвегез сорала. Тиз арада акча җыелу, планлаштырылган эшләрне башкарып чыгарга мөмкинлек бирәчәк.
      2017 нче елда җыелачак үзара салым акчасын Сәхрә авылында урам юлларын төзәтүгә, Шаршады авылындагы су суырту скважинасындагы насоска тоташтырылган тимер торбаны полиэтилен труба белән алыштыруга (болай иту безгә насосны, краннан башка, үзебезнең көч белән күтәрү һәм төшерү мөмкинлеген бирәчәк) шулай ук скважина өстендәге йорт искерү сәбәпле, аларны яңарту һәм Шаршады, Сәхрә авылларындагы су кважиналарын койма белән әйләндереп алу кебек эшләргә тотарга дип планлаштырыла.
      2016 нчы елның 1 нче июленнән 15 нче августына кадәр Россия Федерациясе буенча авыл  хуҗалыгы санын исәпкә алу уздырылды. Бу зур эш безнең җирлектә дә башкарылды һәм уңышлы гына төгәлләнде.     

      Авыл җирлеге буенча пенсионерлар 118 дип әйтеп киттек. Шулар арасында безнең бик өлкән пенсионерларыбыз да бар. Мәсәлән 2016 елда безнең өч пенсионерыбыз 90 яшьлек юбилейларын билгеләп уздылар, алар түбәндәге иптәшләр: Сәхрә авылыннан Исламова Сәүдә һәм Исламова Роза апалар. Шаршады авылыннан Вагапова Хәлимә апа.  Без аларның өчесен дә район башлыгы урынбасары Нурисламов Ришат Тимерович катнашында йортларына барып котладык, бүләкләр тапшырдык. Хәтта юбилярлар белән бергә чәй өстәле артында да утырдык. 

    2016 нчы ел «Парклар һәм скверлар» елы буларак узып китте, ә 2017 нче ел Республикабызда «Экология һәм җәмәгать урыннары» елы итеп игълан ителде. Агымдагы елның болай билгеләнүе, яшәү өчен уңайлы мохит тудыру юнәлешендә башланган эшне дәвам итү булып тора. Берүк вакытта Россиядә Экология елы игълан ителүне исәпкә алып, 2017 нче елда  авылларыбызның чисталыгына - оешмалар, йорт каршыларындагы һәм гомумән авыл җирлеге территориясендәге тәртипкә аеруча игътибар бирергә кирәк булачак.

        Чыгышның азагында шуны әйтәсе килә, авыл җирлеге территориясендә нинди генә зур эшләр эшләнмәсен, алар барысы да район администрациясе булышлыгы белән башкарыла. Форсаттан файдаланып, рөхсәт итегез авыл җирлеге  территориясендә эшләнгән эшләрне башкаруда зур булышлык күрсәтүче, безнең авыл халкының тормышына битараф калмаган, Әгерҗе муниципаль районы башлыгы Валерий Владимирович Макаровка һәм аның кул астында эшләүче хезмәттәшләренә барыбыз исеменнән зур рәхмәт җиткерергә, эшләрендә зурдан-зур уңышлар, тән саулыгы, җан тынычлыгы, семья тынычлыгы теләп калырга! 
      Узара салым темасына әйләнеп кайтып, планлаштырып әйтелеп кителгән эшләр турында сезнең белән фикерләшәсе килә. Кемнәрдә  нинди фикерләр бар?
Доклад  тәмам, игътибарыгыз өчен рәхмәт. 
Икенче көн тәртибенә күчкәнче шундый тәкъдим бар, сораулар булса, чыгышлар тәмамлангач барысын да җыеп бирергә. Каршылар юкмы?

     Икенче көн тәртибе буенча сүзне җирлектәге полиция участковое Ахметшин Айдар Әнвәр улына бирәм.
      Сүзне авыл хуҗалыгы һәм азык- төлек идарәсе начальнигы – Гатауллин Дилюс Гәскәр улына бирәм.

      Йомгаклау өчен сүзне Әгерҗе муниципаль районы башлыгы Макаров Валерий Владимировичка бирәбез.

Кемнәрдә нинди сораулар бар?
Хөрмәтле авылдашлар, килгән кунаклар, җыелышта катнашуыгыз өчен рәхмәт!
